Mudanzas na FP. Luces e sombras

o ano 2008 a RGE editou un niimero, o 42, dedicado a analizar a situacién da FP naquel mo-

mento. Doce anos despois, este monografico pretende pofier enriba da mesa os cambios
que se foron vivindo nesta etapa educativa, contribuir & sta visibilizacién e a un maior cofiecemen-
to das peculiaridades dunha etapa que non deixou de se adaptar as necesidades dos novos tem-
pos para dar resposta aos requirimentos da sociedade e 4 equiparacion do sistema educativo ga-
lego co doutros paises da nosa éarea de influencia.

No ano 2008 a RGE editou un niimero, o 42, dedicado a analizar a situacién da Formacién Profe-
sional naquel momento. Doce anos despois, este monografico pretende pofer enriba da mesa os
cambios que se foron vivindo nesta etapa educativa, contribuir a sta visibilidade e a un maior co-
fiecemento das peculiaridades dunha etapa que non deixou de se adaptar &s necesidades dos no-
vos tempos para dar resposta aos requirimentos da sociedade e & equiparacion do sistema edu-
cativo galego co de outros paises da nosa érea de influencia.

Da man de profesionais que estan a traballar, desde distintos eidos, na ou sobre a formacién pro-
fesional en Galicia, centramos a atencién en diferentes aspectos que axudan a unha mellor com-
prensién do devir desta etapa educativa no noso pais, facendo unha anélise critica e apuntando
vias de mellora ou optimizacién cando sexa o caso. Vaia por diante o noso agradecemento a to-
das estas persoas que fixeron posibel este monografico.

Atras queda a concepcién, xurdida na Lei Xeral de Educacion (1970), coa que se incorporou a for-
macion profesional regrada ao sistema educativo. Durante anos tivo unha baixa consideracién so-
cial, observandose como unha sorte de educacién compensatoria na que recuncaba o alumnado
que non acadaba o éxito no ensino obrigatorio ou no Bacharelato. Converteuse, en moitas oca-
siéns, nunha educacién de segunda oportunidade na que unha parte do alumnado conseguia re-
cuperarse do seu fracaso e acadar unha cualificacién especifica conducente a unha titulacién pro-
fesional.

Neste monogréfico Ursula Amoedo e Javier Hermida realizan unha comparativa da evolucién da
FP nos ultimos tempos, aproximandonos aos factores que seguen a frear o seu avance e a al-
gunhas posibeis soluciéns. Na mesma lifia de anélise histérica, David Alvarino achéganos alguins
apuntamentos sobre a evolucién das instituciéns nas que se imparte FP na rede publica e unha
descricion das suas caracteristicas nun modelo ‘mixto’, centros que acollen diverso tipo de ensi-
nanzas fronte a outros mais especificos.

Alén diso, nestes ultimos anos produciuse unha racionalizacion da oferta formativa, cunha actuali-
zacién do Catélogo de familias profesionais, caracterizada pola incorporacién dos axentes sociais
na definicién dos plans de estudo da FP; ao tempo, realizouse un esforzo por adaptar a normativa
na procura dunha homologacién dos titulos, para facilitar a libre circulacién de traballadoras e tra-
balladores dentro da Unién Europea. Arturo Iglesias introdlcenos no proceso de deserio e crea-
cién dun titulo LOE cunha reflexion sobre como se esté a desenvolver a stia implantacion.

Este proceso de cambio, no que a FP é recofiecida como unha accién de prestixio para acadar
unha insercién profesional efectiva, non esté exento de desafios que atinxen a profesionais e re-
cursos. José Maria Cervifio analiza alglns aspectos relevantes para unha docencia de calidade
neste tipo de ensinanzas, compartindo ideas para un aproveitamento 6ptimo dos recursos.




ESAFIOS

Asi e todo, a pesar dos esforzos realizados, seguen a constatarse dificultades no desenvolvemen-
to da innovacién pedagodxica na FP. Eva M. Barreira, Laura Rego-Agraso e Raquel Marifio aproxi-
mannos ao modelo de promocién das practicas innovadoras na FP en Galicia, propofiendo posi-
beis melloras a introducir no mesmo.

Paralelamente, o sistema ten o reto e a obriga de dar resposta as persoas desempregadas e a
aqueloutras que foron adquirindo competencias profesionais por experiencia laboral ou por vias
non formais de formacién. Maria Jesus Fraga e Xurxo Fernandez, desde a experiencia do CIFP Ro-
dolfo Ucha Pifieiro de Ferrol, onde desenvolven o seu labor profesional, achégannos ao proce-
so de reconecemento e acreditacién do saber profesional adquirido mediante a experiencia e ao
procedemento de formacién de persoas desempregadas.

Un minimo estudo comparativo permitenos apreciar as diferenzas que existen entre uns estados
e outros, motivadas polas caracteristicas propias de cada un deles e tamén polas particularidades
no contexto, na tradicion e no ‘status’ da formacién profesional. Isto pode explicar por que as me-
didas non son directamente transferibeis dunha situacién a outra. Xosé Romaris analiza unha nova
modalidade de FP que se abre camifio na nosa contorna, a FP Dual que, complementada co res-
to da oferta, amplia as posibilidades de dar resposta as necesidades de cualificacion dos distintos
colectivos cun maior axuste aos seus intereses persoais.

Compleméntase o Monografico coa seccion de Para sabermos algo mdis..., na cal se presenta
unha escolma de referencias bibliogréficas para aquelas lectoras e lectores que desexen seguir
afondando no tema.

Por dltimo, somos conscientes de que hai tematicas e perspectivas que puideron non ter cabida

neste nimero, mais confiamos en que as propostas incluidas contriblian a manter abertas canles

de reflexién e debate sobre unha etapa do sistema educativo que, sen dibida, seguira a estar de
actualidade nos vindeiros tempos.m

